
FAKTURA ELEKTRONIKOAK 
FAKTURARABAREKIN EGITEA

 



SARRERA

Hemendik aurrera, FakturAraba aplikazioak funtzionalitate berri bat edukiko du, TicketBAI betebeharrak eta 
faktura elektronikoaren jaulkipena batera betetzeko aukera emango duena, hartzailea administrazio publiko 
bat izan zein ez. 

Faktura elektronikoak Facturae formatuan egingo dira.

Zer da faktura elektroniko bat?
Zerga dokumentu bat da, formatu elektronikokoa, bitarteko informatikoak erabiliz sortua, paperezko 
dokumentu fisikoaren ordezkoa eta paperezkoaren legezko balio berekoa. Faktura elektronikoak paperezko 
fakturaren datu berberak ditu, eta elektronikoki sinatzen da, ziurtagiri digital aitortu baten bidez.



SARRERA

Faktura sinatu ondoren, FakturArabak honako ekintza hauek egingo ditu automatikoki:

▪ Faktura elektronikoa sortuko du, eta,
⁻ fakturaren hartzailea "Bidalketa automatizaturako erakundeak" zerrendan badago, faktura 

automatikoki bidaliko dio.
⁻ hartzailea zerrendan ez badago, faktura adierazten den helbide elektronikora bidaltzeko aukera 

emango du.
⁻ hartzailea zerrendan ez badago, faktura elektronikoa deskargatu eta beste bitarteko baten bidez

bidali ahal izango zaio. 

▪ TBAI fitxategia sortu eta Arabako Foru Ogasunera bidaliko du.
Adi! TicketBAI fitxategia EZ da faktura elektroniko bat.

▪ Faktura elektronikoaren PDF fitxategia sortuko du.



AURRETIAZKO URRATSAK

➢ BakQ bidez sinatuz gero, prozesua bizkortu daiteke Izenperen Txartel Birtuala erabiliz. Hemen deskargatu daiteke:
https://www.izenpe.eus/txartel-birtuala/webize00-cnciudadania/eu. Horrekin, nahikoa da behin identifikatzea, eta ez da beharrezkoa
pasahitza sartzea sinatu behar den bakoitzean. Aukera horrek faktura ez-elektronikoetarako ere balio du.

➢ "Hartzaileak faktura elektronikoak jasotzeko aukera ematen du" botoia aktibatu behar da.

       Bezeroa "Bezeroak" menu nagusiaren bidez sortzea gomendatzen dugu.

➢ Hartzailea administrazio publiko bat bada, fakturaren oinean nahitaez bete behar dira "Ordainketa mota", "Mugaeguna" eta 
"Ordainketaren zenbatekoa" eremuak. Bestela, sistemak ez du faktura sortzen aurrera egiten uzten eta honako mezu hau agertzen da: 

       Gainerako kasuetan aukerakoa da.

FAKTURA ELEKTRONIKORAKO GAITUTAKO ATAL BERRIAK

Faktura elektronikoa 
Izenpe bidez 

automatikoki bidaltzeko 
aukera duten 

erakundeen zerrenda.

"Fakturaren datuak" atalean, "Fakturaren 
jaulkipen datuak" izeneko atal berri bat 

bistaratuko da. Bertan, nahi izanez gero, eskaera 
kodea, kontratuaren kodea eta espediente 

zenbakia adierazi ditzakegu.

Administrazio publikoren baten datuetan akatsik antzemanez gero, eguneratzeko eskatu daiteke, mezu bat 
bidaliz helbide honetara: egoitza.sede@araba.eus; gaian "Administrazio publikoaren datuak eguneratzea" jarri 
behar da.



FAKTURA BERRIA FAKTURA ELEKTRONIKO GISA JAULKITZEA 

1. Faktura elektronikoaren aukera markatu behar dugu.



JAULKITZAILEA ETA BEZEROA

2. Fakturaren jaulkitzailearen datuak sartu behar ditugu, eta, ondoren, bezeroarenak:

1. aukera:
Menu zabalgarriaren bidez hautatu daiteke, kontuan hartuta aldez aurretik marka aktibatuta duten bezeroak baino ez direla 
agertuko faktura elektronikoen menu zabalgarrian.

2. aukera:
Bezero bati faktura jaulkitzen diogun lehen aldia bada, "Bezeroak" menuaren bidez sortu behar dugu.

ADI! Uneko fakturarako eta jaulkitzen diren hurrengoetarako sortuko dugu bezeroa.



BEZEROAK

Hartzailearen datuak sartu ditzakegu, edo, bestela, "Bidalketa automatizaturako erakundeak" botoia kontsultatu dezakegu. Erakundea zerrendan badago, 
haren IFZ kopiatu behar dugu eta "Zenbakia" eremuan itsatsi.  

Se mostrará Mezu hau agertuko da, eta, onartzean, Izenpen dauden bezeroaren datu guztiak kargatuko dira, organo kudeatzailearekin eta unitate 
izapidegilearekin lotutako datuak izan ezik, horiek menu zabalgarrietan hautatu behar baitira. 



FAKTURA SORTZEA ETA SINATZEA

9

Une horretan, TicketBAI fitxategiaren edukia eta faktura elektronikoa bera sinatzeko eskatuko da.

     Horregatik, bi aldiz eskatuko da sinatzeko. Sinatu arte, ez dira dokumentuak sortzen.

3. Faktura sortu aurretik, datuak egiaztatu behar dira "Aurrebistaratu" atalean. Dena zuzena bada, "Faktura sortu" sakatu behar da.

- Fakturaren hartzailea "Bidalketa automatizaturako erakundeak" zerrendan badago, faktura automatikoki bidaliko da sinatzean.

- Zerrenda horretan ez badago, sinatu ondoren mezu hau agertuko da, faktura elektronikoa bidali nahi izanez gero, helbide elektroniko bat jartzeko:

OSO GARRANTZITSUA da fakturaren bidalketaren egoera egiaztatzea FakturArabako "Faktura kontsultatzea" atalean.



FAKTURA KONTSULTATZEA. BIDALKETAREN EGOERA

Zirriborroa: Fakturen zirriborroak erakusten ditu.

Bidalita: Bidalitako fakturak erakusten ditu, baldin eta faktura elektronikoa eta TBAI fitxategia bidali badira. 

TicketBAI fitxategia bidaltzeke: Sortu diren baina TicketBai fitxategiak Ogasunera bidaltzeke dituzten fakturak erakusten ditu. 

Faktura elektronikoa bidaltzeke: Bidaltzean erroreak izan dituzten faktura elektronikoak erakusten ditu; errore horiek faktura hartzaileari entregatzea 
eragotzi dute. 
OHARRA: Faktura FakturArabaren bidez posta elektronikoz ez bidaltzea erabakiz gero, deskargatu egin dezakezu, hartzaileari beste bitarteko batzuen bidez 
bidaltzeko.



ERROREAK BIDALTZEAN

Faktura elektronikoa bidaltzean erroreren bat gertatzen bada (ez TBAI fitxategiarena), SINATZEKO UNEAN, aplikazioak gertaeraren
deskribapena duen mezu bat erakutsiko du, adibidez:

SINATU ONDOREN, erroreen xehetasunak ikusi ahal izango dituzu, "FAKTURA KONTSULTATZEA" atalean, "Faktura elektronikoa
bidaltzeke" iragazkia erabiliz:

a) Jarri sagua gurutzearen markaren gainean. b) Egin klik lerroaren eskuinaldeko hiru puntuetan.



FAKTURAREN EGOERA: "FAKTURA ELEKTRONIKOA BIDALTZEKE"

Aipatutakoez gain, honako aukera hauek ere badaude faktura elektronikoari dagokionez:

-Faktura elektronikoa deskargatzea: Faktura elektronikoa eskuratzeko aukera ematen du. Erabilgarria da hartzaileak aukera ematen 
badu fitxategia zuzenean bere plataformara bidaltzeko.

-Errorearen xehetasunak: Faktura elektronikoa behar bezala bidaltzea eragotzi duen errorea egiaztatzen da, behar bezala bidali ahal 
izateko. 

-Faktura elektronikoa bidaltzea: Errorea zuzendu ondoren, aukera ematen du faktura elektronikoari dagokion fitxategia 
FakturArabaren bidez bidaltzeko.

-Bidalitako gisa markatzea: Bidalketa beste bide batzuen bidez egin baduzu, "Bidalita" marka dezakezu, eta, hala, "Bidalita" erlaitzeko 
bidalitakoen zerrendan agertuko da.

"FAKTURA KONTSULTATZEA" atalean, faktura bakoitzaren eskuinaldeko hiru puntuetan klik eginez, zenbait aukera dituen menu 
zabalgarri bat irekitzen da.



FAKTURAREN EGOERA: "BIDALITA"

Aipatutakoez gain, honako aukera hauek ere badaude faktura elektronikoari dagokionez:

-Faktura elektronikoa deskargatzea: Faktura elektronikoa eskuratzeko aukera ematen du. Erabilgarria da hartzaileak 
aukera ematen badu fitxategia zuzenean bere plataformara bidaltzeko.

-Ez bidalitako gisa markatzea: Bidalitako gisa markatutako faktura elektroniko bat beste bide batzuen bidez bidali ez 
dela joz gero, "Bidali gabe" markatu ahal izango duzu, eta "Faktura elektronikoa bidaltzeke" egoeran agertuko da.

"FAKTURA KONTSULTATZEA" atalean, faktura bakoitzaren eskuinaldeko hiru puntuetan klik eginez, zenbait aukera dituen menu 
zabalgarri bat irekitzen da.



FAKTURA ELEKTRONIKOAREN PDF FITXATEGIAREN AMAIERAKO ITXURA

Faktura elektronikoa PDF formatuan 
inprimatzean, honako enuntziatu hau 

agertuko da orri oinean: "Faktura 
elektronikoaren kopia, PDF formatuan". 

Hori baliagarria izan daiteke elektronikoak 
ez diren fakturetatik bereizteko.



FAKTURAK BALIOGABETZEA

Jaulkitako faktura elektronikoak aplikazioan bertan baliogabetu ahal izango dira, baldin eta aplikatzekoa den araudia 
betetzen bada. 

Halakoetan, TicketBAI fitxategia eta faktura elektronikoa baliogabetuko dira.

Alabaina, baliogabetzea ez zaio administrazio hartzaileari jakinaraziko, eta, beraz, faktura egin duen pertsonak jarri 
beharko du zuzenean harekin harremanetan baliogabetzearen berri emateko.



16

Oharra: Argitalpen hau informazioa emateko baino ez da, zerga betebeharrak Arabako Zergei buruzko Foru Arau Orokorraren 81. artikuluan ezarritakoaren arabera betetzen laguntzeko.

Informazio hau gorabehera, fakturak egitean, TicketBAI fitxategiak sortu, sinatu eta bidaltzean, eta zerga aitorpenak aurkeztean, unean-unean indarrean dagoen araudian xedatutakoa bete 

beharko da..


	Diapositiva 1
	Diapositiva 2
	Diapositiva 3
	Diapositiva 4
	Diapositiva 5
	Diapositiva 6
	Diapositiva 7
	Diapositiva 8
	Diapositiva 9
	Diapositiva 10
	Diapositiva 11
	Diapositiva 12
	Diapositiva 13
	Diapositiva 14
	Diapositiva 15
	Diapositiva 16

